Khutbah Jumaat 12 Februari 2021: “SAYANGI KELUARGA ; PELIHARA AMANAH”
[Jabatan Agama Islam Perak]

Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan.

"SAYANGI KELUARGA ; PELIHARA AMANAH"

(Surah An-Nahl ayat 72)2

Sidang Jumaat yang dirahmati Allah,

Marilah kita sama-sama tingkatkan ketakwaan kepada Allah SWT, dengan melaksanakan
segala perintah-Nya, dan menjauhi larangan-Nya. Mudah-mudahan hidup kita diberkati Allah,
di dunia dan di akhirat. Mimbar pada hari ini akan membicarakan khutbah yang bertajuk
“Sayangi Keluarga ; Pelihara Amanah”.

Sidang Jumaat yang dirahmati Allah,

Allah SWT menciptakan makhluknya berpasang-pasangan. Sesungguhnya Islam agama
yang meraikan fitrah dengan syariat (peraturan). Allah mensyariatkan nikah sebagai syarat
untuk berpasangan. Menurut kitab Al-Figh Al-Manhaji, antara hikmah nikah adalah untuk
memenuhi fitrah penciptaan manusia, mengembangkan zuriat yang sah, mendapat

ketenangan jiwa dan memelihara akhlak. Firman Allah SWT dalam surah Ar-Rum ayat 21:

1 Memuiji Allah
2 Ayat al-Quran
3 Selawat ke atas Nabi Muhammad SAW
4 Pesan Tagwa

Ertinya: Dan antara tanda-tanda yang membuktikan kekuasaan-Nya dan rahmat-Nya, bahawa
ia menciptakan untuk kamu (wahai kaum lelaki), isteri-isteri dari jenis kamu sendiri, supaya
kamu bersenang hati dan hidup mesra dengannya, dan dijadikannya antara kamu (suami isteri)
perasaan kasih sayang dan belas kasihan. Sesungguhnya yang demikian itu mengandungi

keterangan-keterangan (yang menimbulkan kesedaran) bagi orang-orang yang berfikir.

Sidang Jumaat yang dirahmati Allah,

Setelah diijjabkabulkan, seorang suami mula mempunyai tanggungjawab yang ditetapkan
Allah dan rasul-Nya. Antaranya ialah tanggungjawab memelihara diri dan ahli keluarga
daripada api neraka Allah. Firman Allah SWT dalam surah At-Tahrim ayat 6:

Ertinya: Wahai orang-orang yang beriman! Peliharalah diri kamu dan keluarga kamu daripada
neraka yang bahan bakarnya ialah manusia dan batu (berhala); neraka itu dikawal oleh
malaikat-malaikat yang keras kasar (layanannya); mereka tidak menderhaka kepada Allah

dalam segala yang diperintahkannya kepada mereka, dan mereka pula tetap melakukan segala

yang diperintahkan.

Seorang ketua keluarga wajib memelihara akidah ahli keluarganya, ibadah mereka, seperti
solat, puasa, membaca Al-Quran serta mengajar dan memberi contoh akhlak yang mulia.
Seorang ketua keluarga harus menunjukkan kepimpinan melalui teladan kepada seluruh ahli
keluarganya. Semua tanggungjawab ini akan ditanya oleh Allah SWT di akhirat. Sabda Nabi
SAW:

Maksudnya: Setiap daripada kamu adalah pemimpin, manakala setiap pemimpin akan
dipertanggungjawabkan atas kepimpinannya. Seorang suami ialah pemimpin anggota
keluarganya dan akan ditanya perihal keluarga yang dipimpinnya...

(Riwayat al-Bukhari 893)

Para Jemaah yang dirahmati Allah,

Ketua keluarga bertanggungjawab menyediakan nafkah yang mencukupi sesuai dengan
pendapatannya. Antara perkara penting dalam nafkah ialah makanan, minuman, pakaian,
2

tempat tinggal, kesihatan dan pendidikan. Selain nafkah yang mencukupi, ketua keluarga juga
wajib memastikan nafkah yang diberikan adalah daripada sumber yang halal. Firman Allah SWT

dalam surah al-Bagarah ayat 233:

Ertinya: ....Dan kewajipan bapa pula ialah memberi makan dan pakaian kepada ibu itu menurut

cara yang sepatutnya....

Sabda Rasulullah SAW:

Maksudnya: Satu dinar engkau belanjakan pada jalan Allah, satu dinar engkau belanjakan
untuk memerdekakan seorang hamba, satu dinar engkau sedekahkan kepada orang miskin,
dan satu dinar engkau belanjakan bagi keluargamu, maka pahala yang paling besar ialah dinar
yang engkau belanjakan untuk keluargamu.

(Riwayat Muslim 995)

Suami atau bapa yang sengaja mengabaikan nafkah adalah berdosa. Sabda Nabi SAW:

Maksudnya: Cukuplah seseorang itu dikira berdosa apabila dia tidak memberi nafkah kepada
yang berada dalam tanggungannya. (Riwayat Muslim 996)

Sidang Jumaat yang dikasihi Allah,

Menjadi tanggungjawab suami untuk bergaul dengan ahli keluarganya dengan baik,
bercakap dengan bahasa yang baik, panggilan yang baik, bergurau senda dan sebagainya.
Ingatlah firman Allah dalam surah An-Nisa’ ayat 19:

Ertinya: ....Dan bergaullah dengan mereka (golongan wanita) dengan cara yang baik....

Rasulullah SAW juga pernah berpesan:
Q}hy ¢ ALQY

Maksudnya: Sebaik-baik kamu adalah yang paling baik (hubungannya) dengan abhli
keluarganya, dan aku adalah yang paling baik di antara kamu kepada keluargaku.
(Riwayat at-Tarmizi 3895)

Para Jemaah yang dikasihi Allah,

Ambillah peluang yang ada ketika tempoh perintah kawalan pergerakan (PKP) ini untuk
mendekati dan bermesra dengan anak-anak. Ajar mereka agar patuh SOP yang telah
ditetapkan. Tunjukkan kebersamaan kita dalam membantu pendidikan mereka secara
pengajaran dan pembelajaran di rumah (PdPR) dan sediakan peranti yang sesuai demi
kemenjadian mereka, kerana merekalah bakal pemimpin untuk generasi yang akan datang.
Sesungguhnya tempoh PKP ini juga memberi ruang dan peluang untuk kita memulihkan dan
membugarkan hubungan suami isteri yang semakin hambar dan mewarnakan kembali ikatan

kasih sayang yang semakin pudar. Yang jauh kita dekatkan, yang dekat kita mesrakan.

5 Memuiji Allah
6 Selawat ke atas Nabi Muhammad SAW
7 Pesan Tagwa



Khutbah Jumaat 12 Februari 2021: “SAYANGI KELUARGA ; PELIHARA AMANAH”
[Jabatan Agama Islam Perak]

Kaum muslimin yang dirahmati Allah,

Mimbar menyeru para jemaah agar berpegang teguh kepada Agidah Ahli Sunnah wal
Jamaah, yang menjadi warisan Rasulullah SAW, sahabat dan tabiin, hingga ke hari ini. Jagalah
hubungan dengan Allah SWT dan sesama manusia. Makmurkanlah rumah-rumah Allah dengan

istigamah mendirikan solat berjemaabh.

Mimbar juga berpesan agar kita sama-sama mematuhi garis panduan yang ditetapkan oleh
pihak berkuasa. Hadirlah ke masjid dalam keadaan berwuduk, diwajibkan membawa sejadah
sendiri dan memakai pelitup muka. Marilah kita berwaspada, agar masjid-masjid kita tidak menjadi

kluster baharu yang akan menggagalkan usaha memutuskan rangkaian jangkitan Covid-19.

Ya Allah, berkatilah hamba-Mu yang melaksanakan tuntutan zakat dan kurniakan rezeki yang

berlipat ganda kepada para pewakaf serta sucikanlah harta dan jiwa mereka, lindungilah

golongan fugara dan masakin daripada kekufuran dan kefakiran yang berpanjangan.

8 Ayat al-Quran
° Doa untuk Kaum Muslimin

Ya Allah, kurniakanlah taufig dan hidayah-Mu terhadap raja kami, Duli Yang Maha Mulia Paduka
Seri Sultan Perak Darul Ridzuan, Sultan Nazrin Muizzuddin Shah Ibni Almarhum Sultan Azlan
Muhibbuddin Shah al-Maghfur-lah, dan Raja Permaisuri Perak Darul Ridzuan Tuanku Zara Salim
serta kerabat diraja dan seluruh rakyat jelata.

- PR Y .’71 _ - "/.“"o s ﬁ< _ - /95 . <:’ <

>4

>

1223 Py 3 6y B ety Jall 2 B A ske

- 2

o S A 22 52 .5 Bz s e
Je 85805 555 e 13,355 g8 22l Ks 505 S
1 /O; &1 °2 o~ % 0}0
s s ?uﬂ 2&\3 <}$ ‘:&\j{;\b (S% A5 e sgllals ‘?’j ey

3,
»



